
				এই পাতাটির মুদ্রণ সংশোধন করা প্রয়োজন। 
(レ・)
বর্ষ আক্রমণ, মন্দির লুণ্ঠন, দেব বিগ্ৰহ চুর্ণ ও দেশ লুণ্ঠন করিতেন, এবং লুষ্ঠিত ধনরত্ন লইয়া স্বদেশে প্রত্যাগমন করিতেন। এইরূপে, কিঞ্চিদধিক পাঁচশত বৎসর অতিবাহিত হুইল। হিন্দুগণ, বিধৰ্ম্মীর প্রতিরোধে, তখন ও একত্রিত হইলেন না । তঁহাদের জ্ঞানচক্ষু উন্মীলিত হইল না। অবশেষে, ১১৭৬ খৃষ্টাব্দে আবগানিস্থানস্থিত ঘোর প্রদেশাধিপতি গিয়াসউদ্দিন মহম্মদ ঘোরীর ভ্রাতা ও সেনাপতি মৈজুদ্দিন বা শাহবুদ্দিন মহম্মদ ঘোরী, কোনও পলাতক মুসলমান নরপতির পশ্চাদনুসরণ পূৰ্ব্বক, পঞ্চনদ প্রদেশে উপনীত হন, ও তাহার কিয়দংশ আপন অধিকারে আনয়ন করেন। তার পর, হিন্দুস্থানের প্রতি র্তাহার দৃষ্টি নিবদ্ধ হইল ; তিনি তদানীন্তন হিন্দুদের দুৰ্দশা দর্শন পূর্বক, সেই দেশ আপনার করারক্ত করিতে অভিলাষী। হইয়া উঠেন। ১১৯১ খৃষ্টাব্দে তিনি, প্রথমবার দিল্লী আক্রমণ পূর্বক, বিফলমনোরথ হন। কিন্তু, পুনরায় ১১৯৩ খৃষ্টাব্দে দিল্লী আক্রমণ করেন। সে সময়ে যাহা ঘটিয়াছিল, তাহা কাব্যে বর্ণিত হইয়াছে।
কাব্যের সৌকর্য্যার্থে, ইতিহাসের মূল্য কোন ও মতে ক্ষীণ না করিয়া, আমি ঐতিহাসিক ব্যক্তিদিগের নাম ও ঐতিহাসিক ঘটনার কিঞ্চিৎ পরিাবৰ্ত্তন করিয়াছি। বলাবাহুল্য, যে উদ্দেশ্য প্রণোদিত হইয়া, এই কাব্য লিখিতে शङ्ग করিয়াছি, তাহা হইতে অনুমাত্র ও বিচলিত হই। কাব্যোক্ত ব্যক্তিগণের মধ্যে পৃথ্বীরাজ, সংযুক্তা, জয়চন্দ্ৰ, মহম্মদ ঘোরী, কুতুব উদ্দিন, ঐইতিহাস ব্যক্তি। অন্যান্য পাত্রী ও পাত্ৰগণ আমার নিজের সৃষ্টি । ” পৃথ্বীরাজ বহুপত্নীক ছিলেন ; আমি তঁহার বহু পত্নী ত্যাগ করিয়া, কেবল সংযুক্তাকেই রাজমহিষী করিয়াছি । সংযুক্তা রাজা জয়চন্দ্রের কন্যা। রাজা জয়চন্দ্র অন্য সম্পর্কে পৃথুরাজের মাসতুত ভ্রাতা। মাতামহ । বিশালদেব জয়চন্দ্রকে দিল্লীরাজ্য প্রদান না করিয়া, পৃথ্বীরাজকে প্ৰদান । করায় জয়চন্দ্ৰ কুপিত হন ; এবং বৈর নির্য্যাতন করিতে কৃতসংস্কল্প হন।

